
ASISTENTES 
 

1. D. Manuel Mouzo Méndez, Presidente. 
2. D. Manuel Rodríguez Meira, Vicepresidente Primeiro. 
3. D. Gabriel Fernández Vázquez, Vicepresidente Segundo. 
4. D. Ramón Souto Pérez, Tesoureiro, Pte. Comité Embarcación Fondeada e Pte. Comité Mar Rocha. 
5. D. Víctor M. Ferreiro Fariña, Delegado Pontevedra, Pte. Comité Spinning Mar Costa. 
6. D. Manuel Campos Cruces, Subdelegado Pontevedra, Pte. Comité Mar Costa.  
7. D. José Ramón Castro Varela, Delegado A Coruña. 
8. D. Antonio Cortés Araújo, Delegado Ourense. 
9. D. Benigno Fco. Rodríguez Bejarano, Pte. Comité Corcheo Mar. 
10. D. Pablo de Andrés Vales, Pte. Comité Auga Doce. 
11. D. Juan Ramiro Agra Requeijo, Pte. Comité de Salmónidos. 

 
ACTA REUNIÓN XUNTA DIRECTIVA DO 30 DE OUTUBRO DE 2025 

 

 

 

 
 
 
 
 
 
 
 
 
 
 

 
As persoas que arriba se nomean, convocadas en tempo e forma, reúnense o xoves día 30 de outubro de 

2025 ás 20:00 h. vía telemática, para trataren a seguinte 

ORDE DO DÍA 

1.- Regulamento de Licencias Federativas.  

2.- Seleccións galegas 2026 en campionatos nacionais.  

3.- Nomeamento de Delegado protección de menores fronte á violencia. 

4.- Nomeamento de Xuíz Único de competición (Comité de Disciplina). 

5.- Nomeamento do responsable de seguridade para competicións de fondeo. 

6.- Memoria deportiva 2025.  

7.- Proxecto de orzamento 2026. 

8.- Proxecto Deportivo 2026 e proposta de calendario de competicións 2026. 

9.- Participación nos autonómicos e selectivos de 2026. 

10.- Proposta de modificación do importe da licencia federativa de menores de idade. 

11.- Rogos e preguntas. 

 

O Presidente informa de que en ausencia do secretario da federación, D. Juan M. Castro Fuentes, actuará 

como secretario desta reunión o vicepresidente 2º, D. Gabriel Fernández Vázquez.  

 

1.- Regulamento de Licencias Federativas.  

O Presidente informa de que tivo que realizar modificacións no proxecto de regulamento de Licencias 

Federativas e que deberá ser aprobado na vindeira asemblea xeral para remitir posteriormente á  

Secretaría Xeral para o Deporte. Tódolos asistentes manifestan a sua conformidade co documento que foi 

remitido previamente a celebración da reunión polo que se aproba para a sua presentación na vindeira 

asemblea. 

 

2.- Seleccións galegas 2026 en campionatos nacionais 

No documento enviado previamente á celebración desta reunión figuran os deportistas integrantes da 

selección galega clasificados en cada unha das especialidades para participar nas competicións nacionais 

de 2026. No caso da especialidade de embarcación fondeada ao non terse celebrado o campionato 

selectivo en 2025 o presidente propón que a selección galega sexa integrada polos catro primeiros 

clasificados no autonómico. Tódolos asistentes están dacordo polo que queda aprobada a proposta. 

Tamén se acorda informar á asemblea de que o feito de que un deportista obtivera a clasificación para 

participar nunha competición nacional non implica que sexa o deportista que vaia a puntuar para a 

clasificación por seleccións autonómicas. Os catros deportistas que puntúan habitualmente para a 

clasificación por seleccións serán elexidos pola Federación Galega de Pesca entre tódolos participantes da 

selección galega que participen en cada campionato nacional. 

 

3.- Nomeamento de Delegado protección de menores fronte á violencia. 

O presidente informa de que D. Antonio Cortés Araújo se ofreceu para ser o delegado de protección de 

nenos, nenas e adolescentes fronte á violencia no deporte polo que se procede ao seu nomeamento e 

inclusión no protocolo da FGPeC como persoa delegada de protección. 

 

4.- Nomeamento de Xuíz Único de competición (Comité de Disciplina). 

O Presidente informa de que polo momento non atopou a ningunha persoa disposta a asumir este cargo 

polo que mentres non se atope a ningún candidato seguirá vacante.  

 

5.- Nomeamento do responsable de seguridade para competicións de fondeo. 

O Presidente informa de que, trala sua renuncia a seguir asumindo o cargo de responsable de seguridade 

nas competicións de embarcación fondeada, non se ofreceu ninguén para asumir este cargo polo que 

mentres non apareza alguén disposto asumilo, a FGPeC non organizará competicións de esta 

especialidade. No caso de que apareza alguén para a tempada 2026 retomarase a organización das 

mesmas, incluindo de novo no calendario as competicións da especialidade. 

6.- Memoria deportiva 2025.  

Tódolos asistentes están dacordo coa memoria deportiva de 2025 que o presidente lles remitiu por 

correo electrónico polo que se aproba para a sua presentación na vindeira asemblea xeral. 

 

7.- Proxecto de orzamento 2026. 

Tódolos asistentes están dacordo co proxecto de orzamento para 2026 que o presidente lles remitiu por 

correo electrónico polo que se aproba para a sua presentación na vindeira asemblea xeral. 

 

8.- Proxecto Deportivo 2026 e proposta de calendario de competicións 2026. 

Tódolos asistentes están dacordo co proxecto deportivo para 2026 que o presidente lles remitiu por 

correo electrónico polo que se aproba para a sua presentación na vindeira asemblea xeral. Respecto ao 

calendario de competicións para 2026 o presidente do Comité de Auga Doce propón un cambio de data 

para o Open Autonómico de Auga Doce. No borrador de calendario enviado polo presidente figuraba para 

o 15 de Agosto e propón pasalo para o 29 de Agosto. Todos están dacordo con este cambio de data polo 

que se aproba poñelo para o sábado 29 de Agosto de 2026, quedando o proxecto de calendario para 2026 

tal e como segue: 

En relación a este calendario o presidente informa das seguintes cuestións: 

 Nas competicións de Mar-Costa a cuota de inscrición que se cobraba para a adquisición do cebo 

vai ser eliminada e serán os deportistas os que paguen o cebo directamente ao proveedor que se 

designe. Este encargarase da sua entrega aos deportistas, non intervindo a federación nese 

proceso de pago e entrega. 

 A Sociedade de Pescadores da Ulloa realizou unha proposta para a celebración do Campionato de 

Salmónidos Artificiais de 2026 no Couto de Pesca Intensiva de Monterroso, ofrecendo a sua 

colaboración para a organización do mesmo, co formato que se disputa o Campionato de España. 

O Presidente expón que para 2026 xa non é posible debido a que a solicitude de coutos da FGPeC 

para 2026 xa fora realizada con antelación á recepción da proposta, pero que lle parece boa idea 

e que se podería facer así en 2027. 

 Respecto a Gala da Pesca prevista para o 28 de Novembro o presidente informa de que si non se 

recibe ningunha proposta para o lugar de celebración, terá lugar en Vimianzo. Este proxecto de 

calendario queda aprobado para presentar na vindeira asemblea xeral. 

 

9.- Participación nos autonómicos e selectivos de 2026. 

O cadro de participación para os campionatos autonómicos de 2026 coa actualización de prazas por 

provincias queda como segue: 

No documento enviado previamente á celebración desta reunión figura a relación de deportistas, por 

especialidade, que conservan ou teñen dereito a praza nos selectivos de 2026 así como os descendidos e 

que pasan a ter praza directa nos autonómicos de 2026. 

 

10.- Proposta de modificación do importe da licencia federativa de menores de idade. 

O presidente informa de que a compañía aseguradora lle comunicou que van a subir a tarifa dos seguros 

contratados polas federacións deportivas a partir de 2026, polo que propón a subida do importe da 

licencia federativa dos menores de idade que actualmente está en tan solo 5 €. Tras debatir sobre o tema 

aprobase subir o importe das licencias federativas dos menores de idade a 15 €  a partir da tempada 

2026.  

 

11.- Rogos e preguntas. 

Non hai rogos nin preguntas polo que, sen producirse máis intervencións, o presidente da por rematada a 

reunión sendo ás 20:55 horas. Eu coma secretario desta reunión dou fé.  

 

Asdo.:                                                                                                           Vº e Prace: 

 

 

 

D. Gabriel Fernández Vázquez                                                                  D. Manuel Mouzo Méndez 

Secretario da reunión                                                                                 Presidente 

